«Ковыленка ауылының НОМ» КММ

Қазақ тілі мен әдебиет пәнінен өткізілген апталықтың есебі.

Жоспар бойынша  2023-2024 оқу жылының 05.02.24-09.02.24 аралығында қазақ тілі мен әдебиет пән апталығы өтті.

Пән апталығының мақсаты:

1. Ана тіліне деген құрметін, қызығушылықтарын арттыру.

2.Тіл- ұлттың мақтанышы , тірегі, жүрегі екендігіне кең түсінік  бере отырып , оқушыларды елжандылыққа, туған тілің құрметтеуге , тілді ұлттық мұра ретінде  қастерлеуге үйрету.

3.Оқушылардың  мемлекеттік тілді жетік меңгеріп  білуіне  көңіл бөліп , пәнеге деген  қызығушылығын арттыру 
4.Мемлекеттік тілге деген құрмет сезімін, өзге ұлт өкілдері балаларын қазақ тілінде сөйлеуін қалыптастыру, оқушылардың ой белсенділігін, таным, ізденпаздық қасиеттерін арттыру

Пән апталығының міндеті:

1. Апталықта өткізілетін іс-шараларға оқушылардың белсенділік танытуын қадағалау

2. Туған жерді қадірлеуге баулу, қазақ тілі, әдебиеті, тарихқа деген қызығушылықтарын арттыру.

Қазақ тілі мен әдебиет пән апталығының жоспары

05.02-09.02.24жыл

	Уақыты
	Шаралар


	Сынып
	Жауапты 



	Дүйсенбі:

05. 02
	«Мәңгілік ел- мәртебелі тіл» атты қазақ тілі мен әдебиет пән апталығының ашылуы (жиын)

Апталықтың жоспарымен таныстыру.
	2-9 сыныптар 
	Қазақ тілінің  мұғалімдері 

	Сейсенбі:

06.02
	«Ұлттық құндылықтарды дәріптейік» сайыс
	3,4,7,8 сыныптар
	Бакишева Г.К.

	Сәрсенбі:

07.02
	«Өлең сөздің патшасы,сөз сарасы»(Абай өлеңдері) мәнерлеп оқу сайысы.
	3,4,7 сыныптар
	Кадырбаева С.К.

	Бейсенбі: 08.02


	«Поэзия, менімен егіз бе едің?!» Мұқағали Мақатаев ақынға арналған көрме.
	
	Кітапханашы 

	Жұма:

09.02


	Мұқағали Мақатаевтың туған күніне орай өткізілетін аудандық челленджге қатысу.
	
	Бакишева Г.К.

Кадырбаева С.К.

	Жұма:

09.02
	«Атаулы даталар» (Биылғы жылғы мерейтой иелері туралы танымдық сабақ).

Апталықтың қорытындысы.
	7-8 сыныптар
	Кадырбаева С.К

Бакишева Г.К.


   Бекітілген жоспар бойынша 05.02.24жылы «Мәңгілік ел-мәртебелі тіл» атты апталықтың салтанатты ашылуы өтті.Апталықтың өтілуіне сай зал «елім», «тілім»деп өткен арыстарымыздың суреттері мен биылғы жылғы «Атаулы даталар» арналған тақталармен безендірілген.

Жиынға мектеп оқушылары мен ұстаздар қатысты.Қазақ тілі мен әдебиет пән мұғалімі Кадырбаева.С.К. тіл-ұлттың мақтанышы,тірегі,жүрегі екендігіне түсінік бере отырып,Мағжан Жұмабаевтың тіл туралы айтылған сөзімен жиынның ашылуын жариялады.

3- сынып оқушылары Жақып Айзере мен Меңдібаева Нұрай «Балбөбек»күйін мерекелік тарту етсе,жекелеген оқушылар тіл туралы өлеңдер оқыды.Соңында апталықтың жоспарымен таныстырылды.

. Қазақ халқының әрбір тұжырымды ойы, мақал - мәтелі, тыйым сөздері - тәрбиенің мол мұрасы екендігін, оның күнделікті өмірде қажеттілігін көреміз..Салтын сүйген әрбір жас ұрпак болашақта халқын сүйетін, еліне адал қызмет ететін, тілінің, салт- дәстүрінің жанашыры болатындығына сенімдіміз.
Осы орайда жоспар бойынша өткізілетін іс-шараның бірі-«Ұлттық құндылықтарды дәріптейік»атты сайысты қазақ тілі мұғалімі 

Бакишева Гүлжан Қайратқызы өткізді. . 
Іс-шараға жоғары сынып оқушылары халқымыздың салт-дәстүрлерінен көріністер қойып,мақал-мәтелдер мен тыйым сөздерді жарыса жаттап айтса,бастауыш сынып оқушылары «арқан тарту»,«сақина тастамақ»,«асық ату»,«ханталапай»  ұлттық ойындарын қызыға ойнап, белсенділік танытты.

Апталық аясында өткізілген  «Өлең сөздің патшасы,сөз сарасы»(Абай өлеңдері) мәнерлеп оқу сайысы өтті.

Сайыстың мақсаты: Абайдың өмірі мен шығармашылығын таныту, ақындық талантын шәкірт жүрегіне ұялата отырып, поэзияға деген қызығушылығын арттыру, өлеңдерін мәнерлеп оқуға дағдыландыру, оқушылардың өлеңге деген ынтасын, көркем сөз оқу шеберлігін арттыру, ізденімпаздық қасиеттерін қалыптастыру болды.

Сайысқа қатысқан оқушылар ақын өлеңдерін мәнерлеп жатқа оқыды.

I орынды 7-сынып оқушысы Нұртазина Мадина иеленсе,II орынды 7-сынып оқушысы Касенова Айсұлу иеленді.III орын 5-сынып оқушысы     Деобальд   Алина иеленді.

7- сынып оқушысы Мұрат Әсел Абай әндерін тамылжыта орындап тыңдармандарын сүйсіндірсе,4-сынып оқушысы Серік Ерали «Сегіз аяқ»әнін тамылжыта орындады.

Ақиық ақын,ғасыр ақыны Мұқағали Мақатаевтың туған күніне орай аудандық білім бөлімі ұйымдастырған челленджге қазақ тілі мұғалімі Бакишева Гүлжан Қайратовна қатысып,ақынның «Үш бақытым»өлеңін оқыды.

Мектебіміздің кітапханашысы  ақынның туған күніне орай «Поэзия, менімен егіз бе едің?!» атты көрме ұйымдастырды.

Апталық аясында қазақ тілі мен әдебиет пән мұғалімі Кадырбаева Сәуле Қоңқышқызы 7-8-сыныптармен  «Атаулы даталар»  (Биылғы жылғы мерейтой иелері) туралы танымдық сабақ өткізді.

                 Биылғы мерейтойлар

Қожа Ахмет Яссауи 930 жыл,Сұлтан Бейбарыс 800 жыл,Төле би 360 жыл

Бұқар жырау Қалқаманұлы 355 жыл,Махамбет Өтемісұлы 220 жыл

Шәкәрім Құдайбердіұлы 165 жыл,Мәшһүр-Жүсіп Көпеев 165 жыл

Жүсіпбек Аймауытов 135 жыл,Сәкен Сейфуллин 130 жыл,Мағжан Жұмабаев 130 жыл,Сұлтанмахмұт Торайғыров 130 жыл,Қасым Қайсенов 105жыл,

Кемел Тоқаев 100 жыл,Ғафу Қайырбеков 95 жыл,Оралхан Бөкей 80 жыл

Мұрат Әуезов 80 жыл

Әр тарихи тұлғалардың өмірі мен қайраткерлігін кинолента түрінде тізбектеп көрсете отырып,оқушыларға танымдық да қызықты сабақ өткізді.

9 ақпан күні апталыққа қорытынды жасалды.Жоспарға сәйкес жоспарланған іс-шаралар ойдағыдай ұйымдастырып,уақытында өткізілді.Барлық сынып оқушылары белсене атсалысып қатысты.Өткізілген іс-шараларда орынға ие болған оқушылар марапатталды.

 Қазақ тілі бірлестігінің игі іс-шаралары ары қарай жалғасын таппақ, болашақта олқылықтармен  жұмыс жасап,оқушылар арасында мәнерлеп оқу жарысы жүйелі түрде ұйымдастыру жоспарланып отыр.  . 
Тілдер апталығының тек өткізілу кезеңі ғана емес, оған дайындықтың өзі де оқушылардың тілге деген құрметі мен сүйіспеншілігін дамытып, таным деңгейін арттыруда, сауатты сөйлеу дағдыларын қалыптастырып, шығармашылық қабілеттерін шыңдауға жаңа серпін беретіні сөзсіз.

 Тілін қадірлей білетін, елінің ертеңін ойлайтын айбынды азаматтарымыз мектеп қабырғасында қалыптасатынын ұмытпайық!
